
Балқаш көлі су деңгейінің тез құбылмалылығына, өзгеріп отыруына байланысты оның морфометриясы мен гидрологиялық көрсеткіштері де өзгеріп тұрады. Көл суының деңгейі 342 метр болғанда, оның көлемі 18200 шаршы километр, ұзындығы 614 километр, ені 74 километр, орташа ұзындығы 30 километр, жағалауының ұзындығы 2383 километр, жағалауының даму сызығы  5,1 метр, су қоры 106 текше километр болады. Үстіміздегі ғасырда Балқаш көлінің көлемі 23444 шаршы километрден  (1908 жылы) өзгерген, тиісінше су қоры 82,7 текше километрден 163,9 текше километрге дейін көбейді [1].
Балқаш көлінің ойысы ірі-ірі бірнеше  арнадан тұрады. Көлдің ең терең жері  (27 м.) Шығыс Балқаштың орталығы – Бөрлітөбе маңы.

Балқаштың батыс бөлігінің ең терең жері  (14 м.) Бертіс шығанағы, ал шығысында Қоржын аралы маңында (16 м). Көлдің батыс және солтүстік жағалаулары биік, тік жарлауытты,  судың бетінен 20-30 метр жоғары тұр. Жағалаудағы төбелердің аралығында және көлдің тайыз жерлерінде қиыршық үйме тастар кездеседі. Жағалауы тілімденбеген. Тек қана Мыңарал аймағындағы жағалаулар тілімденген, бұл жерде көптеген шығанақтар, мүйістер, су үсті және су асты аралдары бар.

Оңтүстік –шығыс жағалауы Бөрлітөбе шығанағынан Қарашағанға дейін биік, ал Қарашаған шығанағынан қазіргі Іле атырауына дейін жағалай төмендейді, кей жерлердің су бетінен биіктігі 1-2 метр. Оларға биіктігі 5 -10 метрлік құмды төбешіктер келіп тіреледі

Балқаш көлінде көптеген ірі-ірі шығанақтар, түбектер бар. Шығанақтардың ішіндегі ең ірілері – Алакөл, Қарақамыс, Қашқантеңіз, Сарышаған,  Бертіс, Балықтыкөл, Қарашаған және басқалары. Ал көлемі жағынан ірі түбектер Қоржынтүбек, Қарағаш, Бертіс, Байғабыл, Шауқар, Кеңтүбек, Сарыесік т.б. Сарыесік түбегі Балқаш көлін Батыс пен Шығысқа бөліп жатыр, ол Ұзын арал бұғазы арқылы түйіседі. Көлге сипаттама (1-кестеде) көрсетілен.

Балқаш көлінің морфометриясы

                                                                                                              Кесте -1 
	Координаттары: 46°32′27″ с. е.  74°52′44″ ш.б.﻿ / ﻿46.540833° с. ш. 74.878889° в. д.

	Географиялық орны
	Балқаш-Алакөл ойысы

	Теңіз деңгейінен биіктігі
	340 м

	Ұзындығы 
	605 км

	Ені 
	9 - 74 км

	Ауданы 
	16,4 мың. км²

	Көлемі
	112 км³

	Жағалау сызықтарының ұзындығы
	2 385 км

	Ең терең жері
	26 м

	Орташа тереңдігі
	5,8 м

	Мөлдірлігі
	1-5,5 м

	Су жинау ауданы
	413 000 км²

	Құятын өзендері
	Іле, Қаратал, Аксу, Лепсі, Аягөз


Балқаштың оңтүстігінде Іле өзенінің құяр сағасында Үшарал архипелагы жатыр. Оған Босарал, Ортаарал, Аяқарал, т.б. шағын аралдар кіреді.

Көлдің солтүстік жағалауына аласа бұтақты долана, ал оңтүстігінде жаңғыл, жантақ, теріскен, ішінара тораңғы өседі. Іле мен Лепсі өзендерінің төменгі жағында жиде және тал өседі. Ескі Бақанас  ауданында үлкен аумақты сексеуіл тоғайы алып жатыр.

Балқашқа құятын өзендерді оңтүстік және солтүстік өзендері деп екіге бөлуге болады. Көлдің солтүстігінде өзендер сирек кездеседі, көлге оңтүстігінен – Іле, Қаратал, Ақсу және Лепсі құяды. Су балансының негізін осы өзендер құрайды. Солтүстігінен Аякөз, Бақанас, Тоқырау және Мойынты өзендері құяды, бірақ көбінесе су мөлшерінің аздығынан көлге жетпей, жерге сіңіп кетеді [2,3,4].
Балқаш көлі толқынды. Көлдің шығыс бөлігінде толқынның биіктігі 3-3,5 метр болады, батыс бөлігінде 2,5 метрден аспайды. Көл суының ағыны екі түрге бөлінеді. Біріншісі, көлдің батыс бөлігіндегі ағыны.

Бұл ағын Іле өзенінің Балқаш көліне құяр сағасынан бастап батысқа қарай ағады, сонан кейін Мыңарал ауданында ол солтустікке бұрылып, көлдің батыс, солтүстік-батыс және солтүстік жағалауларын бойлай, Ұзынарал шығанағына жетеді (2- кесте).

 Балқаш көліне өзендерден құйылатын судың көпжылдық орташа мөлшері (1995-2013 жылдар аралығында)

                                                                                                               Кесте - 2 

Бұл жерде су ағыны Сарыесік түбегіне келіп тіреледі де, оңтүстікке, сосын оңтүстік-шығысқа қарай бұрылады, одан әрі қарай ағын бірте-бірте бәсеңдеп, Батыс Балқаштың шығыс жағалауына келіп тоқтайды. Екіншісі – жел әсерінен болатын ағындар.

Балқаш көлінің суы Іленің құйған жерінде 02,-0,4 метрге, ал шығысында 10-12 метрге дейін мөлдір болады. Көл суы оңтүстік-батыс жағында лайлы сарғыш, шығысқа қарай көк-жасыл түске енеді. Көл суының температурасы батысында 9,9 градус, шығысында 8,5 градус болады, ал қыс айларында керісінше. Судың ең жоғары температурасы шілде айында батысында 23,8 градус, ал шығысында 20,1 градусқа жетеді.
Балқаштың батыс бөлігі қараша айының екінші жартысында, ал шығысы желтоқсан айының аяғында қатады. Оның әртүрлі мерзімде қатуы көл суы тұздылығының әртүрлі болуына байланысты. Мысалы, Іленің құяр жерінде судың орташа тұздылығы 0,7-0,9 промилле болса, көлдің шығысында 4,1-5,5 промилле аралығында болады. Желтоқсан айының аяғында көл жағалауындағы мұздың қалыңдығы 35-40 сантиметр, ал кей жылдары 50-65 сантиметрге жетеді. Мұздың қалыңдауы март айының басында тоқтайды. Бұл кезде мұздың орташа қалыңдығы 50,85 сантиметр аралығында болады, кей жылдары 150 сантиметрге дейін қалыңдайды. Көл мұзы сәуір айының ортасынан бастап 10 майға дейін түгел еріп бітеді [5,6].
Көлдің солтүстік жағалауында отандық өндірістің алыбы, әлемдік кәсіпорынның алдыңғыларының бірі – "Балқашмыс" АҚ орын тепкен. Көлдің оңтүстік жағалауын құнарлы жайлымдар мен егістік алқаптар алып жатыр. 
Балқаш көлі демалыс пен саяхат үшін аса бірегей орын. Мұнда жыл сайын еліміздің әр түкпірінен мыңдаған адам келіп демалады. Балқаш өңірі - әрі жылы, әрі күн сәулесі көп түсетін табиғаты жағынан Қазақстандағы тартымды жерлердің бірі. Шөлді болып келетін қуаң дала Балқаш көлінен нәр алады.

